
Dolzarbligi. Bugungi kunda butun O‘zbekiston Sportchilarimiz ya’ni bahodir 

o‘g‘lonlarini olqishlamoqda, jahon ahli sizlarga tan bermoqda. Tomirlarida Jaloliddin 

Manguberdi, Amir Temur, Pahlavon Mahmud, Zahiriddin Bobur kabi buyuk 

ajdodlarimizning kuch-g‘ayrati jo‘sh urib turgan, ularga har tomonlama munosib 

bo‘lgan avlodgina bunday ulkan ishlarga qodir bo‘ladi. Biz o‘zimizning halol 

mehnatimiz, aql-zakovatimiz, qat’iyat va irodamiz bilan dunyo ahli bizni tan olishi, 

e’tirof etishiga erishishimiz kerak. Yangi O‘zbekistonni yangi g‘alabalar bilan butun 

dunyoga tanitayotgan sportchilarimizning beqiyos yutuqlari mana shu yo‘lda yana bir 

muhim qadam bo‘lishi shubhasiz. Shu bilan bilarga, sportchilarimizni xalqaro 

arenalarida ko’rsatayotgan natijalarini tahlil qilib boorish zarur. 

Tokio-2020 Olimpiya oʻyinlarining yakuni boʻyicha sport turlari kesimida qaysi 

mamlakat yetakchilik qilgani haqida tahlil qilsak. Avvalambor, bir necha yillardan 

buyon yurtimizda boks sport turi xalqaro arenalarda birinchi o’rinni egallab turgan edi. 

Ammo ushbu Olimpiya o’yinlarida jamoamizda bitta oltin medal hisobiga 8-o’rinni 

egallashdi. 

 

Bu borada yetakchilik Kuba jamoasiga nasib etdi. Ular 4 vazn toifasida finalga 

chiqqan boʻlishsa, barchasida gʻalaba qozonishdi. Bu esa hech shubha yoʻqki, 

birinchilikni ularga taqdim qildi. Oʻzbekiston va Bolgariya jamoalari 1 tadan oltin 

medal bilan sakkizinchi pogʻonadan joy olishdi. Nasib qilsa, hali Parij-2024 

Olimpiadasida yetakchilikni qaytarib olamiz. 

Tokio 2020 Olimpiadasida O’zbekiston tarixida ilk bor Taekvondo sport turida 

medalga sazovor bo’lishdi. Bu ham bo’lsa eng yosh sportchi deb topilgan yil kashfiyoti 

Ulug’bek Rashitovga tegishli bo’ldi. 

 

Bu galgi Olimpiya oʻyinlarida ushbu sport turida oltin medallarning tarqalish 

geografiyasi juda keng boʻldi. Eng qizigʻi, taekvondo vatani hisoblanmish Koreya 

Respublikasi birorta ham oltin medal ololmadi. Faqat Rossiya Olimpiya qoʻmitasi 

vakillarigagina 2 ta oltin medal nasib qildi. Ulugʻbek Rashitovning oltin medali bizni 

toʻrtinchi pogʻonaga olib chiqdi. 

Oxirgi Olimpiya o’yinlarida ogʻir atletika sport turi vatanimizga medallarni 

taqdim etib kelmoqda. Bu olimpiadada ham yaxshi natija kuzatildi. 

 

Bu borada xitoylik atletlar yakka peshqadam boʻlishdi. Ishtirok etgan 8 

sportchisidan 7 tasi chempionlikni qoʻlga kiritgan boʻlsa, 1 nafari kumush medal bilan 

taqdirlandi. Biz esa Akbar Joʻrayevning Olimpiada rekordi bilan kuchli beshlikdan joy 

oldik. 

Sport kurashlari ham 2008, 2012, 2016 va 2020 olimpiya o’yinlarida medallar 

bilan qaytib kelishmoqda. Bu safar ham an’anaga sodiq qolgan holda Bekzod 

Abduraxmonov bronza medalni qo’lga kiritdi. 

Ushbu sport turida ayollar kurashidagi ustunlik musobaqa mezbonlarini birinchi 

oʻringa koʻtarib yubordi. Yetakchilar qatoridan ROQ va AQSH vakillari ham joy 

olishdi. Oʻzbekiston termasi Bekzod Abdurahmonovning shohsupaga koʻtarilgani 

evaziga medalchilar qatorini yakunlab turibdi. 

Dzyudo sport turida Rishod Sobirov, Diyorbek Ro’zivoyev kabi sportchilarimiz 

Olimpiadadalarda shoxsupalardan o’rin olishgan. Bu gal ham Davlat Bobonov yuqori 

natija bilan yurtimizga qaytdi. 

Yapon milliy sporti oʻz uyidagi Olimpiya oʻyinlarida yana bir bor qayta 

tugʻilgandek boʻldi. “Nippon Budokan” arenada oʻtgan bellashuvlarda Davlat 

Bobonovning gʻalabasi bilan davlatimiz bayrogʻi koʻtarildi. Olimpiadaning har qanday 

medali qimmatli. Muhimi, 200 dan ortiq qatnashchi davlatlar orasida medal ololgan 26 

davlat orasida biz ham bormiz. 

Suzish sport turida ham yurtimiz sportchilariga medallar jamlanmasida ulush 

tegmagagan bo’lsada AQSHlik sportchilar peshqadamlik qildi. Suzish Olimpiya 

oʻyinlarida eng koʻp medallar jamgʻarmasi oʻynaladigan sport turlaridan biri. Unda 

AQSH vakillarining ishtiroki ushbu delegatsiyaning umumjamoa hisobida birinchi 

oʻrinni qoʻlga kiritishida (11 ta oltin) ulkan hissa qoʻshdi. Ikkinchi oʻrin 9 ta oltin 

medalga sazovor boʻlgan Avstraliyaga nasib etgan boʻlsa, kuchli uchlikni 4 ta oltin 

medal bilan Buyuk Britaniya yakunlab berdi. 

Shuncha sport turlari haqida gapirganda “Sport qirolichasi”ni yoddan koʻtarish 

mumkin emas. Kutilganidek, bu dasturda ham AQSH yetakchilik qildi. Ushbu sportda 

oxirgi medali London-2012, soʻnggi oltin medali Pekin-2008 Olimpiadasiga toʻgʻri 

keladigan italiyaliklar bu gal 5 ta oltin medal bilan umumjamoa hisobida ikkinchi 

oʻrinni qoʻlga kiritgani oʻzlari uchun ham kutilmagan gʻalaba boʻldi, deyish mumkin. 

Kuchli uchlikni keniyaliklar yakunlab berishdi. 

Xulosa o’rnida, kelgusi Olimpiya o’yinlariga Yurtboshimiz aytgalaridek har bir 

sohaga ilmiy yondoshuv orqali yuqori natijalarga erishish imkoniyatini kengaytirish 

zarur. Bunda esa, hozirgidek ilmiy-amaliy konfrensiyalarni o’rni beqiyosdir. 

